
 

 

O Sector Público da Comunidade Autónoma de Galicia de acordo co 

establecido no artigo 48 da Lei de Réxime Financeiro e Orzamentario de Galicia, 

deberá integrar os seus orzamentos cos da administración xeral da Comunidade 

Autónoma e dos seus organismos autónomos que se materializan nos 

orzamentos de explotación e capital das sociedades públicas e dos demais entes 

públicos definidos no artigo 12 do devandito texto legal.  

Así mesmo e a efectos informativos, inclúense nesta memoria , os 

orzamentos daquelas sociedades clasificadas definitivamente como 

Administración Publica da Comunidade Autónoma, atendendo as normas do 

SEC-95, Base 2000, pola súa relevancia de cara ao seguimento dos obxectivos de 

Estabilidade Orzamentaria. 

Non se inclúe nesta Memoria, o resto das Sociedades con participación 

minoritaria nin Fundacións públicas ou participadas pola Comunidade 

Autónoma e / ou Consorcios por non formar parte do ámbito do Orzamento da 

Comunidade Autónoma nos termos establecidos na LRFO agás a Fundación 

cidade da cultura e as Fundacións sanitarias por estar expresamente establecido 

por norma legal específica a súa inclusión.  

  En conxunto, as citadas Sociedades e Entes que se inclúen nesta Memoria 

fan un total de:  

I. DEZ (10) ENTIDADES DE DEREITO PÚBLICO previstas no artigo 

12.1.b) do Decreto Lexislativo 1/1999, con personalidade xurídica propia que 

por lei teñan que adecua-la súa actividade ó ordenamento xurídico privado.  

II. VINTE (20) SOCIEDADES MERCANTÍS no capital das cales exista 

participación maioritaria, directa ou indirecta, da Comunidade ou dos seus 

organismos autónomos e as demais entidades de dereito público da 

Comunidade Autónoma. 

III. DEZ (10) FUNDACIÓNS PÚBLICAS que de acordo coa súa 

normativa sectorial deberán seguir o réxime orzamentario previsto para as 

sociedades públicas Autonómicas. 

IV. Sociedade/ con participación directa e indirecta da Comunidade 

Autónoma inferior ao 50%, considerada como Administración Pública de 

acordo co sistema de Contas europeo. 

Así mesmo todas estas entidades poden ser adscritas a unha Consellería 

por estar así recollido na súa norma de creación ou polo sector económico no 

que desenvolve a súa actividade. Desta forma, a clasificación resultante é a 

seguinte: 

1. PRESIDENCIA DA XUNTA DE GALICIA 

I.Entidades de Dereito Público  

- Compañía de Radio Televisión de Galicia e as súas sociedades. 

II.Sociedades Públicas Mercantís  

- Retegal, S.A. 

 

2.CONSELLERÍA DE ECONOMÍA E FACENDA: 

I.Entidades de Dereito Público 

- Instituto Galego de Promoción Económica. 

- Consello Económico e Social de Galicia.  

- Centro Informático de Xestión Tributaria, Económico e Contable. 

II.Sociedades Públicas Mercantís 

- C.E.E.I. Galicia, S.A. 

- Xes Galicia, S.A. 

- Sodiga Galicia, S.C.R., S.A. 

- Sociedade Pública de Investimentos de Galicia, S.A. 

- Autoestrada Alto de Santo Domingo-Ourense, S.A 

 

3. CONSELLERÍA DE POLÍTICA TERRITORIAL, OBRAS PÚBLICAS E 

TRANSPORTES 

I.Entidades de Dereito Público 

- Portos de Galicia. 

 

4. CONSELLERÍA DE INNOVACIÓN E INDUSTRIA 

I. Entidades de Dereito Público 

- Instituto Enerxético de Galicia 

II. Sociedades Públicas Mercantís 

- S.A. de Xestión do Plan Xacobeo 

- Sociedade de Imaxe e Promoción Turística de Galicia, .S.A. 

- S.A. de Xestión do Centro de Supercomputación de Galicia  

- Galicia Calidade, S.A. 

IV.  Sociedade  con  participación  directa  e  indirecta  da  Comunidade 

Autónoma inferior ao 50%, considerada como Administración Pública 

de acordo co sistema de Contas europeo. 

- Parque Tecnolóxico de Galicia, S.A. 

 

5. CONSELLERÍA DE MEDIO RURAL  

I. Entidades de Dereito Público 

- Axencia Galega de Desenvolvemento Rural 

- Instituto Galego da Calidade Alimentaria 

II. Sociedades Mercantís Públicas 

- S.A. para o Desenvolvemento Comarcal de Galicia 

- Xenética Fontao, S.A. 

- Empresa Pública de Servizos Agrarios Galegos, S.A. 

- Sociedade Anónima Xestora do Banco de Terras de Galicia. 

 

6. CONSELLERÍA DE CULTURA E DEPORTE 

III. Fundacións Públicas 

- Fundación Cidade da Cultura 

 

7. CONSELLERÍA DE SANIDADE 

II. Sociedades Mercantís Públicas 

-Instituto Galego de Medicina Técnica, S.A. 

 III. Fundacións Públicas 

- Hospital de Verín 

- Instituto Galego de Oftalmoloxía 

- Hospital da Barbanza 

- Hospital Virxe da Xunqueira 

- Escola Galega de Administración Sanitaria 

- Urxencias Sanitarias –061 

- Hospital do Salnés 

- Centro de Transfusión de Galicia 

- F. Galega de Medicina Xenómica 

 

8. CONSELLERÍA DE PESCA E ASUNTOS MARÍTIMOS 

I. Entidades de Dereito Público 

- Instituto Tecnolóxico para o control do Medio Mariño de Galicia. 

 

9. CONSELLERÍA DE MEDIO AMBIENTE E DESENVOLVEMENTO 

SOSTIBLE 

I.Entidades de Dereito Público 

- Empresa Pública de Obras e Servizos Hidráulicos 

II. Sociedades Mercantís Públicas 

- Sociedade Galega do Medio Ambiente, S.A. 

 

9



 

 

10. CONSELLERÍA DA VIVENDA E SOLO 

II. Sociedades Mercantís Públicas 

- Xestión Urbanística da Coruña, S.A. 

- Xestión Urbanística de Lugo, S.A. 

- Xestión Urbanística de Ourense, S.A. 

- Xestión Urbanística de Pontevedra, S.A. 

RESUMO DOS ORZAMENTOS DAS SOCIEDADES E AS SÚAS FONTES 

DE FINANCIAMENTO 

Nos seguintes gráficos pódese apreciar a evolución dos orzamentos das 

sociedades públicas. 

A evolución das transferencias correntes e de capital destinadas para 

estas entidades é a seguinte: 

PLAN  DE  RACIONALIZACIÓN  DO  SECTOR  PÚBLICO  DA 

COMUNIDADE AUTÓNOMA DE GALICIA 

 

Dando cumprimento a unha das declaracións programáticas do Goberno 

da Xunta de Galicia, e unha vez elaborado o plan de racionalización do sector 

público da Comunidade Autónoma, estase a implantar o novo modelo 

organizativo que responde as catro grandes liñas de actuación que xa sinalamos 

neste mesmo documento do orzamento do ano 2007. 

Estas catro liñas son as seguintes: 

a) Simplificación da estrutura existente. 

b) Impulso á incorporación da iniciativa privada naquelas organizacións que 

o permitan e que a pesar de estar concibidas para elo, carecen hoxe en día de 

financiamento extraorzamentario. 

c) Procura de socios estratéxicos para algunha das organizacións existentes e 

cuxa actividade así o aconselle. 

d) Dar pulo a unha evolución dos criterios que sustentan o actual modelo de 

xestión das organizacións do sector público. 

 

I. ACTUACIÓNS EXERCICIO 2007 

 Neste sentido e en cumprimento das previsións contidas no anterior 

documento orzamentario, no exercicio 2007 adoptáronse as seguintes 

decisións: 

 

17



 

1. A aprobación da extinción e da liquidación resultante da Fundación Foro 

Permanente Gallego Iberoamericano de la Salud por Acordo do Consello 

da Xunta de 10 de maio de 2007. 

2. Racionalizar o sector das Fundacións sanitarias – nove fundacións e unha 

sociedade – aprobando o Decreto 91/2007, de 26 de abril, de integración 

no réxime estatuario do persoal laboral do sector sanitario público 

xestionado por entidades adscritas á Consellería de Sanidade, iniciouse o 

proceso de liquidación das mesmas.  

3. Estudar a conveniencia da redución das transferencias da 

Administración autonómica para as fundacións comarcais na procura de 

conquerir a implicación dos axentes sociais da zona no seu 

financiamento, o que permitirá estimar a demanda dos seus servizos e 

adoptar as medidas que correspondan con implicacións orzamentarias 

concretas no exercicio 2008.  

4. Avaliar os criterios que sustentan o actual modelo de xestión das 

organizacións do sector público coa conveniencia da introdución de 

novas fórmulas organizativas que permitan avanzar na xestión por 

obxectivos con consecuencias organizativas partir do exercicio 2008.  

 

II. ACTUACIÓNS NO EXERCICIO 2008. 

Na liña comezada no ano 2007, no exercicio 2008 se plantexan as seguintes 

medidas: 

A) Novas medidas de control de eficacia e eficiencia na constitución 

de novos entes:  

Coa finalidade de garantir que a creación de calquera organismo estea 

avalada por suficientes razóns de eficacia e eficiencia que xustifiquen a súa 

creación como entidade diferenciada, e que se transparente as vantaxes que 

a creación dos mesmos representa, se explicita na lei de orzamentos o 

mandato para a regulamentación polo Consello da Xunta, por proposta do 

Conselleiro de Economía e Facenda, do contido concreto da memoria 

xustificativa para a súa constitución.  

B) Reforzamento da xestión por obxectivos :  

Coa modificación da LRFO de Galicia se introduce a figura das Axencias 

Públicas Autonómicas Galegas como nova fórmula organizativa que terá a 

misión de facer máis visible os fins e os resultados da xestión de cada 

organismo constituído, responsabilizando aos xestores no cumprimento dos 

obxectivos. 

 As axencias, que no ámbito estatal foron introducidas pola Lei 28/2006, de 

18 de xullo, unen á característica común de todos os entes de 

descentralización funcional, unha xestión por obxectivos e unha maior 

flexibilidade na xestión dos recursos económico-financeiros, sen prexuízo do 

funcionamento dos mecanismos de control da Consellería de adscrición e 

dos organismos de control internos e externos da administración 

autonómica. 

A configuración desta nova figura instrumental permitirá a profundización 

nunha nova cultura de xestión na administración pública galega ligada ao 

cumprimento de obxectivos medibles, a responsabilidade da xestión, a 

transparencia da mesma e orientada a mellora da prestación de servizos e na 

información aos cidadáns. 

C) Mellora da utilización de recursos evitando duplicidades e 

sobrecustos e simplificación da estrutura existente coa revisión dos 

seguintes organismos:  

- CESGA e Fundación do Centro de Supercomputación de Galicia 

configurando unha estrutura eficiente no acceso ao financiamento Europeo  

- Entidades sanitarias ( 9 Fundacións e 1 Sociedade ): continuar co 

proceso de integración. 

D) Procura de socios estratéxicos: 

Fundacións comarcais (trinta e tres entes): Conxelación das transferencias da 

Administración autonómica, apelando á implicación dos axentes 

económicos das comarcas. 

Cidade da Cultura: Deseño dunha nova fórmula de xestión público-privada 

da Cidade da Cultura que vaia ligada ao seu financiamento de xeito que a 

participación privada vaia acompasada coa posta en funcionamento dos 

equipamentos. 

Sodiga Galicia, S.C.R., S.A : Aumentar o seu capital social o que permitirá 

acometer novos investimentos principalmente destinados a innovación.  

E) Evolución dos criterios que sustentan o actual modelo de xestión 

das organizacións do sector público: 

- Reformulación do actual organismo autónomo  IGAEM. 

- Reorganización das competencias das diferentes entidades, que 

veñen operando no eido do desenvolvemento rural: Sociedade de 

Desenvolvemento Comarcal, Fundacións comarcais (trinta e tres entes) e 

Axencia Galega de Desenvolvemento Rural. 

